
E G Z E K I T I F  D E K R È 
 
 

SISPANSYON TANPORÈ DISPOZISYON KI KONSÈNEN KONTRA SÈVIS PIBLIK  
 
 

ALÒSKE, nan dat 28 jen 2013 mwen te pibliye Dekrè Egzekitif Nimewo 103 pou deklare yon eta 
dijans nan Konte Broome, Chenango, Clinton, Delaware, Essex, Franklin, Herkimer, Madison, Montgomery, 
Oneida, Otsego, Tioga, Schoharie, St. Lawrence ak Warren;  

 
KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 

mwen genyen dapre Seksyon 29-a Atik 2-B Lwa Egzekitif la pou sispann pou yon ti tan dispozisyon espesifik 
nenpòt lwa jeneral, lwa lokal, òdonans, dekrè, règ oswa règleman, oswa kèk pati ladan yo, pou nenpòt ajans 
pandan yon ijans nan Eta a akòz katastwòf, si konfòmite avèk dispozisyon sa yo ta anpeche, jennen oswa 
retade aksyon ki nesesè pou siviv avèk katastwòf la, mwen sispann pou yon ti tan, pou peryòd ant dat 28 jen 
2013 la jouk lè gen lòt avi, lwa sa yo: 

 
Seksyon 163 Lwa Finans Eta a, nan limit Manm Komisyon Divizyon Sekirite Enteryè ak Sèvis Ijans 

ka siyen kontra epi achte machandiz, sèvis ak materyèl ki nesesè san yo pa swiv pwosesis acha nòmal; 
 
Seksyon 112 Lwa sou Finans Eta a, nan limit sa konsistan ak Atik V, Seksyon 1 Konstitisyon Eta a, 

ak nan limit Manm komisyon Divizyon Sekirite Enteryè ak Sèvis Ijans detèmine li nesesè pou ajoute plis 
travay, chantye ak tan nan kontra sèvis piblik, pou bay kontra ijans pou sèvis pwofesyonèl konfòmeman ak 
Seksyon 136-a Lwa sou Finans Eta a ak pou bay kontra ijans pou machandiz, sèvis. teknoloji ak materyèl 
konfòmeman ak Seksyon 163 Lwa sou Finans Eta a. 

 
F È T anba siyati mwen ak So Prive Eta a nan Vil 

Albany,twazyèm jou mwa jiyè nan ane 

de mil trèz. 

 

 

 

GOUVÈNÈ A  

   

Sekretè Gouvènè a 


